
Móta­
krydd til 

SÍÐA 18

Í annaðkøld, hóskvøldið 3. ok­
tober verður finska palllista­
sýningin Portmanteau víst í 
Norðurlandahúsinum.

Eitt Portmanteau er ein 
málslig blanding av orðum, 
har partar av fleiri orðum 
og teirra merking verða 
sett saman til eitt nýtt orð. 
Á sama hátt sameinir tvør­
listaliga sýningin Portmant­
eau ein dansara/línudansara, 
ein gyklara/listamann, ein 
tónleikara, ein ljóssniðgeva 
og gamlar uppvørpur.

Orðið Portmanteau varð 
fyrstu ferð nýtt á hendan 
hátt í bókini “Through the 
looking glass” hjá Lewis 
Carrol, tá Humpty Dumpty 
greiðir frá tí at seta orð sam­
an á ymsar hættir. Hann sigur 
soleiðis við Alice: “You see it’s 
like a portmanteau - there are 
two meanings packed up into 
one word”. Við at nýta hesa 
meginregluna í einum øðrum 
samanhangi, setir Portman­
teau saman sirkus, dans, liv­
andi tónleik og myndlist.

Við hondgjørdum mynda­
tilfari, sum verður víst á vegg­
ir, gólv og kroppar, og vøkr­
um ljóðum av kontrabassi 
viðger sýningin sambond 

og samvirkni við inniligum 
løtum av møti og skilnaði. 
Ein spælandi longsul eftir tí 
gamla og nærverandi sam­
spæl ímillum uppvørpurnar 
og tey framførandi eru við 
til at skapa ein ærligan og liv­
andi visuellan heim.

Portmanteau ynskir at 
vekja kenslurnar hjá áhoyr­

arunum við at bjóða teimum 
at hyggja, merkja og uppliva.

Portmanteau er skapt av 
listafólkunum Mira Ravald og 
Luis Sartori Do Valo og hevur 
fingið 5 av 5 stjørnum frá um­
mælarum kring allan heimin.

Lesandi fáa 50% í avsláttri 
av atgongumerkjaprísinum.

Línudansur, gykl, tónleik­
ur og gamlar uppvørpur

Arbeiðarafeløgini í Havn 
mótmæla, at nýggja sam­
gongan ætlar at umleggja 
Samhaldasta til ein aldurs­
trygdargrunn, har ógjøgn­
umskygt verður, hvussu 
grunnurin verður umsitin.

Í samgonguskjalinum 
verður sagt, at allar almann­
apensjónir skulu gjaldast úr 
einum aldurstrygdargrunni 
við skattafríari grundupp­
hædd og eini skattskyldugari 
viðbót.

Samhaldsfasti, fólkapen­
sjón og viðbót enda sostatt í 
einum og sama potti.

Partarnir á arbeiðsmarkn­

aðinum hava umsitið Sam­
haldsfasta í 27 ár, og skipanin 
hevur riggað væl øll árini. 
Sera órógvandi er, at pol­
itiskir flokkar nú vilja ognar­
taka fæið í grunninum.

Vit mótmæla ætlanini, tí 
landið eigur onki í Samhalds­
fasta, og hann skal ikki brúk­
ast til at fíggja eina líðandi av­
tøku av fólkapensjónini, sum 
tykist vera einasta málið við 
at leggja skipanirnar saman.

Havnar Arbeiðskvinnufelag
Havnar Arbeiðarafelag

Latið Samhalds­
fasta fáa frið!

Mette Frederiksen er á veg til Føroya 
á vitja. Tað segði hon í setanarrøðu 
síni í Fólkatinginum í gjár. Hon segði, 
at hon hevði avrátt við Bárð Nielsen, 
løgmann, at hon skjótast kemur til 
Føroyar.

Hon vísti á, at stóri áhugin fyri 
Arktis hevur hálað Føroyar og Grøn­
land longur út á altjóða pallin, og at 
hon tí væl skilir ynskið hjá føroying­
um og grønlendingum um virknari 
leiklut á uttanríkis- og trygdarpolit­
iska økinum.

Hon segði seg vera samda við før­
oyingum og grønlendingum í, at sam­
starvið skal styrkjast, og at partarnir 
skulu kunna hvønn annan.

Eitt sindur meira enn undangongu 
fólk hennara í Forsætismálaráðnum 

legði hoon dent á, at vit eru trý lond, 
trý fólk og tríggjar mentanir í ríkis­
felagsskapinum.

Hon gav á Fólkatingsins røðara­
palli føroyingum og grønlendingum 
eina opna innbjóðing til samstarv á 
økjum, sum eru til felags gang fyri 
báðar partar.

– Eisini vil eg siga norðuratlantisku 
limunum í Fólkatinginum, at stjórnin 
vil raðfesta samstarvið við tykkum 
og taka tykkum við í arebeiðið, segði 
hon. Hon vísti á, at val júst hevur 
verið í Føroyum, og at nýtt lands­
stýrið er skipað:

– Eg havi avrátt við Bárð á Steig 
Nielsen, løgmann, at eg komi skjótt 
til Føroya, so vit kunnu fara undir 
samstarvið. Tað gleði eg meg til, segði 

hon. 
Sambært samgonguskjalinum, so 

ætlar nýggja landsstýrið at samráð­
ingar verða tiknar upp við donsku 
stjórnina um at endurskoða uttan­
ríkispolitisku heimildarlóginar, har 
málið er at hava fulla ávirkan á utt­
anríkispolitiskum økjum, sum bara 
viðvíkja Føroyum. Eisini stendur, 
at føroyskir myndugleikar skulu 
tryggja sær innlit í og ávirkan og av­
gerðarrætt á øll uttanríkis- og verju­
politiskum mál, ið hava týdning fyri 
Føroyar. Og landsstýrið ætlar, at 
hetta skal tryggjast við lóg. 

Somuleiðis ætlar landsstýrið, at 
føroysk umboðan í altjóða felags­
skapum verður styrkt, og at vit fáa 
eyðgleiðarastøðu í ST og sjálvstøð­

ugum limaskapi í Norðurlandaráð­
num, WTO og øðrum altjóða felags­
skapum. 

Sum skilst vil Mette Frederiksen 
seta gongd á hetta arbeiðið, tá hon 

kemur til Føroya í næstum.
Spurningurin er so, hvat vit skulu 

leggja í tað. Jørgen Niclasen hevur 
sagt, at blokkstuðulin úr Danmark 
ikki skal tiðnast uppaftur, hann varð 
frystur fastur fyri fýra árum síðani. 
So tað sleppur Mette Frederiksen 
undan at taka støðu til. So er spurn­
ingurin, um Bárður Nielsen eins 
og Jenis av Rana ynskir at lata upp 
sendistovu í Jerusalem. Tað fer hon í 
øllum førum ikki at ganga við til – tó 
at hon var sjáldsama positiv í mun til 
undanfólk síni.

Skilir væl ynskið um størri 
ávirkan á uttanríkispolitikkin

METTE KEMUR Á VITJAN 


